
Senor Vise-Ministru Edukasaun sira

Sefiora Primeira-Dama

Magnifiku Reitor Universidade sira iha Timor-Leste

Exmos. Sefior sira

Membru Korpu Diplomatiku sira

Dirijente husi Administrasaun Direta no Indireta husi Ministériu Edukasaun
Reprezentantes Organizasaun Naun-Governamental sira

Moderador no konvidadu sira

Sefora no Seinor sira

Ha'u atu koalia uluk ba profesdr sira. Ha’u hakarak hato’o ha’u nia laran ksolok ba imi nia
loron Mundial ida ne’e, ne’ebé hala’o tiha ona iha semana kotuk no katak Governu, liu hosi
Ministériu Edukasaun, komemora iha durante loron rua ne’e nia laran.

Maibé ha’u hakrak liu-liu atu hato’o ha’u nia ksolok ba sira tanba sira nia servisu loron-
loron nian, tanba sira nia esforsu no dedikasaun loron-loron, tanba loron-loron sira
tranzmite kofiesimentu no tanba loron-loron, mos, sira aumenta estudante sira nia
kompeténsia kofiesimentu.

Tanba sira nia matenek no kofiesimentu, maka sira sai nu'udar responsavel hirak prinsipal
ba ita nia edukasaun. Tanba ne’e maka, ho laran kman ha’u koalia ba audiénsia matenek-
na’in ida ne’e no ha’u husu atu basa liman ba sira!

Edukasaun maka direitu ida konsagrada iha ita nia Konstituisaun no ita sei la duvida katak
edukasaun maka fundamental ba dezenvolvimentu iha naran pais ida. La to’o atu aumenta
deit konesimentu, liu hosi apredizajen, maibé mos liu hosi formasaun ba estudante sira no
liu hosi aplikasaun ba pratika kofiesimentu nian sira, no bele dudu dezenvolvimentu pais
ida nian iha ninia aspetu oin-oin.

Tanba ne’e maka tenke komprende edukasaun hanesan buat ida liu fali atu hato’o deit
konteudu sientifiku. Tenke haré ida ne’e hanesan buat ida ne’ebé liu fali atu tranzmite
kofiesimentu tedriku ba ita nia estudante sira. No ida ne’e hanesan konxiénsia ida ne’ebé
tenke hetan hun iha professor sira, basa iha sira nia kabas sira hulan hela tarefa Edukasaun
nian, ne’ebé iha rekompensa.

Nosaun ba da-uluk ne’ebé ita tenke iha maka bele dehan katak Edukasaun ne’e liu fali ideia

klasika kona-ba hato’o matéria, liu fali atu tuir deit kurrikulu akadémiku no atu hanorin
dalen sira, matematika, siénsia, arte no kultura. Ita tenke tau iha néon katak bainhira ita

koalia kona-ba Edukasaun, maka ita koalia mos kona-ba formasaun ba sidadaun sira no
kona-ba sira nia integrasaun iha sosiedade ida.

Tanba bainhira profesér halo avaliasaun, sira la avalia deit kofiesimentu sientifiku ne’ebé
estudante sira hetan, maibé mos avalia sira nia komportamentu tuir regra no norma sosial
sira.

Profesér maka ema ida hanesan mos elementu-xave ida, iha forma ninia estudante sira nia
personalidade. Tanba ne’e maka, imi profesoér sira, kontribui maka’as iha forma estudante
sira nia autonomia relasiona ho prinsipiu moral no kritiku sira, bainhira estudante sira atu
ezerse sira nia sidadania, bazeia ba Estadu direitu demokratiku, hanesan ita nia Estadu.

No atu ezerse prinsipiu cidadania nian, iha demokrasia ida nia laran, implika promove
potensialidade hirak kona-ba partisipasaun ema individu sira iha esfera publika no politika.
Ne’e implika katak atu capitaliza esfera sira ne’e, atu ninia val6r no prinsipiu sira bele hari
ho forma konxiente no livre, no atui ninia prinsipiu étiku sira bele sai koerente ho pratika
iha ninia asaun no atitude sira.

Konxiensializasaun ba estudante sira kona-ba demokrasia, ba direitus umanus, ba
liberdade, ba justisa, ba respeitu-malun, ba respeitu riku soin publiku no riku soin ema
seluk nian, ba igualdade no ekidade liu hosi partisipasaun ativa ida,tenke tuir, karik ita bele
bolu hanesan ne’e, matéria hirak transversal ba naran dixiplina ida tanba iha relasaun
metin ho formasaun étika ba estudante sira.

No ida ne’e maka hanesan matéria hirak ne’ebé tenke prezente iha instituisaun sira nia
moris loron-loron, iha ninia funsionariu no profesor sira nia komportamentu. Tenke hetan
hun iha sira, no sira tenke sai hanesan ezemplu ida iha bainhira atu aplika ida ne’e, basa
sira maka sai hanesan referénsia iha oras ne’e no iha aban-bain rua nian, iha moris loron-
loron estudante nian sira.

Foin loron hirak liu ba, iha biban ha’u halo intervensaun iha Konferénsia Internasional
kona-ba “Sidadania, Dame no Beinstar” ne’ebé Sefiora Primeira Dama no Laureadu Prémiu
Nobel Dame nian, Dr. José Ramos-Horta, sira na'in rua maka patrosina Konferénsia ne’e
ha’u tau ba as importansia sidadania nian atu hetan dame no hakmatek. Ohin ha’u mai
sublifia fali relasaun ida ne’e, ne’ebé edukasaun maka hanesan ponte ida, konstrusaun ida
metin liu atu bele hetan dame no hakmatek.

Tanba ne‘e maka, tenke hala’o konxiensializasaun ida boot liu, kona-ba papél abranjente
Edukasaun nian,ne’ebé tuir lolés profesor sira maka kaer, nune’e mos ba instituisaun ne’e
rasik, tanba métodu no forma ensinu nian, tanba ambiente ne’ebé hetan iha eskola, liu hosi
oinsa atu insentiva relasaun sira, entre ema hotu, la’os deit iha igualdade, maibé mos iha
diversidade sosial no kultural.

Eselénsia sira
Seflora no Sefor sira

Edukasaun maka hanesan rin ida vitdl, iha atu hari valor hirak demokratiku.

[ta la’os deit aprende ho teoria hosi manual no material eskola nian sira, ita mos aprende
dala barak liu maka ho pratika. No pratika ida ne’e to’o ba iha estudante sira, atu iha faze
ensinu ida ne’ebé deit, liu hosi atitude demokratiku personifikadu ida iha profesér. Karim,
profesér iha nia moris loron-loron nian, nia hatudu atitude no pratika hirak
antidemokratika, ka bele dehan autoritaria, ne’e sei la sala katak entre ninia estudante sira,
sei mosu ema antidemokrata no autoritariu sira.

Profesor ne’e 1a’os deit ema mentdr, mestre iha tranzmite kofiesimentu sira, maibé ninia
atitude no komportamentu sira, tenke sai ezemplu ida. Nia la’os deit atu sai hanesan ema
ne’ebé fasilita ema seluk atu hetan koflesimentu, maibé nia maka lalenok valér no prinsipiu
nian ba ema hirak ne’ebé nia eduka no mos ba ema hirak ne’ebé horik iha nia sorin-sorin.

Hanesan inan-aman sira, profesor sira maka ema ne’ebé fo liu influénsia ba ninia estudante
sira, hodi kumu sira nia personalidade, hodi nune’e maka presija atu profesor dala barak liu
tenke pratika teoria hosi konseitu hirak relasiona ho valér demokrasia nian.

Bainhira imi pratika ida ne’e, maka sei sai efetivu liu tan no sei hetan reperkusaun ida,
impaktu ida, ne’ebé hetok boot liu tan ba imi nia estudante sira, ne’ebé sira bele mos
influensia ema hirak seluk iha familia laran no iha esfera sosial, hodi kontribui ba hadi’a
ema sira nia kompreensaun.

Tuir Sécrates, ema fil6zofu no profesér boot ida hosi rai Grécia, nia dehan kona-ba oinsa sai
profesér “Ha’u la konsege hanorin buat ida, ha'u bele deit halo atu ema seluk bele hanoin”.
No atu hamosu hanoin kritiku, atu tulun forma mentalidade no personalidade sira, presiza
tau Edukasaun iha hala’o demokrasia ba oin.

Eselénsia sira
Seflora no Sefor sira

Bainhira ita koalia kona-ba “Edukasaun ho kualidade” - nu’udar ita boot sira hatene katak
edukasaun ho kualidade maka objektivu da-42 Dezenvolvimentu Sustentdvel nian ba
Ajenda 2030 no implementasaun ba ninia meta sira hola parte iha kompromisu ne’ebé
Timor-Leste tula iha ninia kabas - maka ita koalia kona-ba buat hirak ne’e hotu.

Ita koalia kona-ba atu promove oportunidade aprendizajen nian sira no atu asegura
edukasaun inkluziva no ekuitativa no ita koalia kona-ba edukasaun ba dezenvolvimentu
sustentavel, ne’ebé hatur iha direitus umanus, iha igualdade jéneru, iha diversidade
kultural no iha promosaun ba dame nian.

No tanba ida ne’e maka ha’u apela ba ita hotu iha ne’e, liu-liu ba profesdr sira, atu kontinua
tranzmite imi nia kofiesimentu sientifiku no loron-loron buka hatudu nafatin, liu hosi
ezemplu no hahalok konkretu sira, valér no prinsipiu hirak as liu iha umanidade no iha
demokrasia, no atu ita boot sira mos bele sente orgullu, tanba bele tulun eduka no forma
personalidade ita nia estudante nian sira.

Ha’u mos hakarak atu dala ida tan hato’o fila fali kompromisu Governu Konstitusional da-VI
nian ba setor Edukasaun, katak ami tau ba prioridade, no atu afirma fali katak ami nia
servisu iha eduka ita nia labarik-feto no labarik-mane, nafatin sai hanesan empenu ida.

No tanba esforsu ida ne’e laés deit Governu mesak maka atu hala’o, ha’u hakarak aproveita
biban ida ne’e atu agradese liu-liu ba Governu Portugal, Brazil no Cuba no Governu hirak
seluk ne’ebé halo buat barak ona atu dudu pais ne’e ba oin edukasaun iha pais ida ne’e.

Ha’u mos aproveita, no ikus mai atu hato’o ba ita hotu - no iha ne’e ha’'u haree munisipiu
hotu-hotu ne’ebé reprezenta hosi ninia profesor sira, inklui koordenador CAFE nian sira -
atu kontinua servisu ho di’ak nafatin, no ha'u hein katak Seminariu ida ne’e bele hariku ita
hotu, liu hosi partisipasaun iha painel hirak tuir mai, nune’e mos iha eventu hirak seluk
ne’ebé atu mosu iha fulan Outubru ne’e, ne’ebé Timor-Leste dedika eventu hirak ne’e ba
Edukasaun.

Rahun kamnek ba imi hotu no susesu ba imi nia servisu!

Hotu tiha, ha’u deklara katak sesaun ohin nian sai abertu.

12 de outubro de 2016
Dr. Rui Maria de Araujo

